
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 462 13-10-2026-ല്‍ മറുപടിയ്ക്ക്

ജയിലുകളിലെ ഓവര്‍ ക്രൗഡിങ്

ചോദ്യം ഉന്നയിച്ച അംഗങ്ങൾ

ശ്രീ. കെ. കെ. രാമചന്ദ്രന്‍

മറുപടി നൽകിയ മന്ത്രി

ശ്രീ. രമേശ് ചെന്നിത്തല

(ആഭ്യന്തര- വിജിലൻസ്, കയർ വകുപ്പ് മന്ത്രി)

(എ)  സംസ്ഥാനത്തെ ജയിലുകളിലെ ഓവര്‍ ക്രൗഡിങ് സംബന്ധിച്ചും അത് പരിഹരിച്ച്

ജയിലുകളിലെ സൗകര്യങ്ങള്‍ വര്‍ദ്ധിപ്പിക്കുന്നതിനെക്കുറിച്ചും പരിശോധിക്കുന്നതിന് 04.02.2025

തീയതിയില്‍ മുഖ്യമന്ത്രി തലത്തില്‍ വിളിച്ചുചേര്‍ത്ത ഉന്നതതല യോഗത്തില്‍ എടുത്ത തീരുമാനങ്ങള്‍

എന്തൊക്കെയെന്ന് വ്യക്തമാക്കാമോ; പ്രസ്തുത യോഗത്തിന്റെ മിനിട്സ് ലഭ്യമാക്കാമോ;

മറുപടി: 04.02.2025 തീയതിയിൽ മുഖ്യമന്ത്രി തലത്തിൽ വിളിച്ചു ചേർത്ത ഉന്നതതല യോഗത്തിൽ

എടുത്ത തീരുമാനങ്ങളും പ്രസ്തുത യോഗത്തിന്റെ മിനിട്സും അനുബന്ധം - I ആയി ചേർക്കുന്നു.

(ബി)  പ്രസ്തുത തീരുമാനങ്ങളിൽ നാളിതുവരെ നടപ്പാക്കിയിട്ടുള്ളവ ഏതൊക്കെയെന്ന്

വിശദീകരിക്കാമോ; പ്രസ്തുത തീരുമാനങ്ങളിൽ ഇനിയും നടപ്പാക്കാത്തവ അടിയന്തരമായി

നടപ്പാക്കുന്നതിന് നടപടി സ്വീകരിക്കുമോ;

മറുപടി: അനുബന്ധം II ആയി ചേർക്കുന്നു.

(സി)  സംസ്ഥാനത്തെ ജയിലുകളിലെ സൗകര്യങ്ങള്‍ വര്‍ദ്ധിപ്പിക്കുന്നതിന് എന്തെല്ലാം നടപടികള്‍

സ്വീകരിക്കുവാൻ ഉദ്ദേശിക്കുന്നുവെന്ന് വിശദമാക്കുമോ?

മറുപടി: കേരളത്തിലെ ജയിലുകളിലെ അടിസ്ഥാന സൗകര്യങ്ങൾ മെച്ചപ്പെടുത്തുന്നതിനും

തടവുകാരുടെ ജീവിതസാഹചര്യങ്ങൾ ഉയർത്തുന്നതിനും ജയിൽ സുരക്ഷ ശക്തിപ്പെടുത്തുന്നതിനും

സർക്കാർ വിവിധ പദ്ധതികൾ നടപ്പാക്കി വരുന്നു. ജയിലുകളുടെ ആധുനികവൽക്കരണം, പുതിയ

കെട്ടിടങ്ങളുടെ നിർമ്മാണം, ആരോഗ്യപരിചരണം, ശുചിത്വം, തടവുകാരുടെ പുനരധിവാസം

എന്നിവയ്ക്കാണ് പ്രധാന ഊന്നൽ. 2026-27-ലെ ബജറ്റിൽ ജയിലുകളുടെ

ആധുനികവൽക്കരണത്തിനായി 47 കോടി രൂപ വകയിരുത്തിയിട്ടുണ്ട്. നിലവിലുള്ള ജയിലുകളിലെ

തിരക്ക് കുറയ്ക്കാൻ പുതിയ ജയിലുകൾ സ്ഥാപിക്കുക, ആധുനിക സാങ്കേതികവിദ്യ ഉപയോഗിച്ചുള്ള

നിരീക്ഷണ സംവിധാനങ്ങൾ ഒരുക്കുക, അടിസ്ഥാന സൗകര്യങ്ങളും തടവുകാരുടെ ക്ഷേമപദ്ധതികളും

മെച്ചപ്പെടുത്തുക എന്നിവയാണ് ബജറ്റിൽ വ്യക്തമാക്കിയിട്ടുള്ളത്. ആധുനിക സുരക്ഷാ ഉപകരണങ്ങൾ,

കൂടുതൽ സുരക്ഷിതമായ പ്രവേശന കവാടങ്ങൾ, ചുറ്റുമതിലുകളിലെ സുരക്ഷാ സംവിധാനങ്ങൾ

എന്നിവയും ഉൾപ്പെടുന്നു. കേരളത്തിലെ ജയിലുകളിലെ സൗകര്യ വികസനത്തിനായി സർക്കാർ

മുന്നോട്ടുവയ്ക്കുന്ന പ്രധാന കാര്യങ്ങൾ പുതിയ ജയിലുകളും ജയിൽ കെട്ടിടങ്ങളും നിർമിക്കുക, CCTV



ഉൾപ്പെടെയുള്ള സുരക്ഷാ സംവിധാനങ്ങൾ ശക്തിപ്പെടുത്തുക, ആശുപത്രി, മാനസികാരോഗ്യ ചികിത്സ,

ശുചിത്വം എന്നിവ മെച്ചപ്പെടുത്തുക, സൗരോർജം, മഴവെള്ള സംഭരണം തുടങ്ങിയ പരിസ്ഥിതി

സൗഹൃദ സംവിധാനങ്ങൾ വികസിപ്പിക്കുക, തടവുകാർക്ക് വിദ്യാഭ്യാസവും തൊഴിൽപരിശീലനവും

പുനരധിവാസ സഹായവും നൽകുക, ജയിലുകളിലെ അമിതമായ തിരക്ക് കുറയ്ക്കുക എന്നിവയാണ്.

സെക്ഷൻ ഓഫീസർ

